
Захирлын  2020 оны 04 сарын 

15-ны өдрийн А/41 тоот тушаалын 

13-р хавсралт 

 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН ЦЭВЭРЛЭГЭЭ 

ҮЙЛЧИЛГЭЭ, АРИУТГАЛ, ХАЛДВАРГҮЙТГЭЛИЙН ЖУРАМ 

Нэг: Нийтлэг үндэслэл, Зорилго 

1.1. Эрүүл ахуй халдвар судлалын ерөнхий байцаагчийн 2017 оны 11 дугаар  сарын 

01-ны өдрийн А/179 тоот тушаалыг мөрдлөг болгов. 

1.2. Энэхүү журмын зорилго нь нийт суралцагчид, багш, ажилтнуудын эрүүл мэндэд 

нөлөөлөх сөрөг хүчин зүйлээс урьдчилан сэргийлэхэд оршино. 

Хоёр: Сургуулийн хичээлийн байр, гадаад орчинд хийх ариутгал, цэвэрлэгээ 

2.1. Их цэвэрлэгээг анги танхим 7 хоног бүрийн лхагва, баасан гаригуудад хийнэ. 

2.2. Байнгын цэвэрлэгээг өдөр бүр 2 цаг тутамд чийгтэй цэвэрлэгээг хийж, 1 цаг 

тутамд 10-15 минут, салхивч нээж агааржуулна. 

2.3. Нийтийн эзэмшлийн талбай ба 00-ийн үйлчлэгч нар өөрсдийн хувиарт талбайд 

ариутгал цэвэрлэгээг 7 хоногийн 2 ба 5 дахь өдрүүдэд хийнэ. 

2.4. Ашиглаж буй хивс, хивсэнцэрийг тоос сорогчоор цэвэрлэх ба сар бүр нар салхинд 

1-2 цаг цэвэршүүлнэ. 

2.5. Хана таазны тоосыг тоос сорогчоор буюу зөөлөн даавуу, хялгасаар үл мэдэг 

чийглэж цэвэрлэнэ. 

2.6. Тоног төхөөрөмж, багаж хэрэгсэл, спорт тоглоомыг савантай буюу содын 2%-

ийн уусмалтай 60 градусын халуун усаар угааж хатаана. 

2.7. Өрөө,  анги  танхим,   угаалга,   бие   засах  газрын  өрөөний  цэвэрлэгээний 

хувин сав, алчуур, сойз нь тус тусын таних тэмдэгтэй байх ба хэрэглэсний дараа савантай 

халуун усаар угааж 2%-ийн хлорамины уусмал, 0,03%-ийн жавелионы уусмалаар 

халдваргүйжүүлнэ. 

2.8. Байгууллагын орчинд хог, цаас шатаахыг хориглоно. 

2.9. Хуурай хог цуглуулах сав нь таглаатай байх ба 7 хоног бүр хог хаягдлыг ачуулна. 

2.10. Бие засах газрыг 7 хоног бүр хлорын шохойн 5-10%-ийн уусмалаар ариутган 

цэвэршүүлнэ. 

2.11. Бохирдсон модон шалыг бүлээн усаар угааж, нэг хувин усанд 2 халбага цуу, 

спиртийг хийн угааж өнгөлнө. 

2.12. Төвлөрсөн системийн бие засах газрын шаазан суултуур, гар угаалтуурыг 3-5%-

ийн хлорамин, 0,03%-ийн жавелионы уусмалаар хана,  хаалганы бариул, шалыг 1-3%-ийн 

хлорамины уусмалаар байнга угааж ариутгана. 

2.13. Халдварт өвчний голомтод ариутгал, халдваргүйтгэлийн батлагдсан заавар 

журмын дагуу үйл ажиллагааг явуулна. 

2.14. Мэргэжлийн байгууллагаар жилд 2 удаа хортон шавьж устгах, ариутгал 

халдваргүйжүүлэлтийг хийнэ. 

2.15. Цэвэрлэгээг хамгийн дээд хэсэгт байрлаж буй зүйлээс эхэлж дээрээс доош нь 

чиглэлтэйгээр сайтар цэвэрлэнэ. 

2.16. Ямарваа нэг эд зүйлсийн дээд тал, хөндий, доод хэсэг, пар, шатны завсар 

зэргийг сайтар цэвэрлэж хог хаягдлыг зайлуулсан байна. 

2.17. Халдваргүйжүүлэлтийг хамгийн дээд хэсэгт байрлаж буй зүйлээс эхэлж дээрээс 

доош чиглэлтэйгээр хийнэ. 

2.18. Хүний гар хүрч халдваргүйжүүлэх төвөгтэй зай завсар, хэт өндөрт байрласан 

зүйлс зэргийг халдваргүйжүүлэхэд халдваргүйжүүлэх уусмалыг агаарт мананцар 

үүсгэж цацна. 



2.19. Сургуулийн дадлагын газар, өрөө тасалгааны агаар сэлгэлтийг 2 цаг тутамд 5-15 

минутын турш хийж, өдөр тутмын цэвэрлэгээнд халдваргүйжүүлэх уусмалыг 

ашиглана. 

2.20. Ариун цэврийн өрөө, тосгуур, угаалтуур, суултуур зэргийг цэвэрлэсний дараа 

халдваргүйжүүлэх уусмал ашиглан дүрэх, арчих зэргээр халдваргүйжүүлнэ. 

Гурав: Халдвараас урьдчилан сэргийлэх халдваргүйжүүлэлт хийх 

3.1. Аливаа халдварт өвчнөөс сэргийлэх зорилгоор урьдчилан сэргийлэх 

халдваргүйжүүлэлтийг өдөр бүр, аюулт халдвар, цар тахал гарсан тохиолдолд тухай бүр 

мэргэжлийн байгууллагын зөвлөгөөний дагуу тогтмол халдваргүйжүүлнэ. 

3.2. Халдваргүйжүүлэлт хийхэд амны хаалт, резинэн бээлий заавал хэрэглэх бөгөөд 

дараах зүйлсийг хэрэглэнэ. Үүнд: халдваргүйжүүлэх бодис, хувин, бодис болон ус 

хэмжих хэмжээт сав, цэвэрлэгээнд хэрэглэх алчуур, бөөлжис, нус, цэр зэрэг ялгадсаар 

бохирлогдсон үед хэрэглэх цомог (цаасан салфитка, ариун цэврийн цаас, 

халдваргүйжүүлэх уусмалтай шүршигч сав, шингэн нэвчихгүй зузаан резинэн бээлий, 

хогийн жижиг уут зэрэг) халдваргүйжүүлэх бодис зэрэг хамаарна. 

3.3. Үйлчилгээний  ажилтанд   халдваргүйжүүлэх   бодис   найруулах   арга 

хэрэглээний талаарх мэдлэгийг заавал олгосон байна. 

3.4. Байгууллагын дотоод орчинд халдваргүйжүүлэлт хийхийн өмнө эд юмсын 

гадаргуу дээрх тоос шороо бохирдлыг арилгах, хог хаягдлыг зайлуулах зэргээр 

цэвэрлэгээг сайтар хийнэ. 

3.5. Гадаад орчинд халдваргүйжүүлэлт хийхийн өмнө халдваргүйжүүлэлтийн өмнөх 

цэвэрлэгээг хийх болон хог хаягдлыг зайлуулна. 

3.6. Эд зүйлсийг урьдчилан найруулж бэлтгэсэн халдваргүйжүүлэх уусмалаар 

шүрших арчих зэргээр халдваргүйжүүлэн 15-30 минутын дараа цэвэр чийгтэй 

алчуураар арчина. 

3.7. Халдваргүйжүүлэх уусмалд нэг алчуурыг дахин дахин дүрж норгохыг 

хориглоно. 

3.8. Гадаад орчны талбайд халдваргүйжүүлэлт хийхдээ хуурайгаар цацахгүй заавал 

шингэн хэлбэрээр шүрших арчих аргыг хэрэглэнэ. 

3.9. Сургуулийн эмч, эрүүл ахуйч, хөдөлмөрийн аюулгүй байдлын ажилтан, 

менежерийн хяналтад халдваргүйжүүлэлтийг хийнэ. 

3.10. Энэхүү журмыг сургуулийн үйлчилгээний албан хаагчид мөрдлөг цэвэрлэгээ, 

үйлчилгээндээ мөрдлөг болгон хэрэгжүүлнэ. 

 


